Монгол Улсын Их Хурлын 2007 оны намрын ээлжит чуулганы 11 дүгээр сарын 08-ны өдөр  /Пүрэв гариг/-ийн хуралдаан 10 цаг 20 минутад  Чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав. 

Хуралдаанд ирвэл зохих  76 гишүүнээс 56 гишүүн ирж, 73.6 хувийн ирцтэй байв. 

Чөлөөтэй: Г.Адъяа, Р.Гончигдорж, Д.Одбаяр, Д.Одхүү, К.Сайраан, Я.Санжмятав, У.Хүрэлсүх, М.Энхсайхан

Өвчтэй: М.Зоригт, Л.Одончимэд, Ч.Раднаа, Р.Раш


Тасалсан: Р.Амаржаргал, Р.Бадамдамдин, Т.Бадамжунай, Ц.Батаа, Н.Батбаяр, Ж.Батхуяг, Д.Бат-Эрдэнэ, Б.Мөнхтуяа,


Нэг. Монгол Улсын Ерөнхий сайд М.Энхболдын саналын тухай

Хэлэлцэж буй асуудалтай холбогдуулан Монгол Улсын Ерөнхий сайд М.Энхболд, Засгийн газрын гишүүн, Улсын Их Хурлын гишүүн Н.Баяртсайхан, Ө.Энхтүвшин, Н.Энхболд, Д.Дэмбэрэл, Су.Батболд, Ц.Цэнгэл, Д.Туяа, Д.Тэрбишдагва, Ж.Наранцацралт, Б.Эрдэнэбат, И.Эрдэнэбаатар,  М.Сономпил,  Байгаль орчны сайд И.Эрдэнэбаатар,  Нийгмийн хамгаалал, хөдөлмөрийн дэд сайд С.Чинзориг,  Ерөнхий сайдын  ахлах зөвлөх Д.Батбаяр, зөвлөх  Б.Долгор,  Н.Энхбаяр,  УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Д.Насанжаргал,  Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг байлцав. 


Улсын Их Хурлын чуулганы хуралдааны дэгийн тухай хуулийн  39.3-т заасны дагуу УИХ-ын чуулганы  нэгдсэн хуралдаанд огцрохоо илэрхийлсэн  Монгол Улсын Ерөнхий сайд М. Энхболд үг хэлэв.


Монгол Улсын Ерөнхий сайд М.Энхболдын хэлсэн үгтэй холбогдуулан Улсын Их Хурлын гишүүн Э.Бат-Үүл, З.Энхболд, А.Бакей, С.Оюун, Ч.Содномцэрэн, Б.Батбаяр, С.Баярцогт, Р.Эрдэнэбүрэн нарын асуусан асуултад  Ерөнхий сайд М.Энхболд хариулав. 


Уг асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн А.Цанжид уншиж танилцуулав.

Д.Лүндээжанцан: Монгол улсын Ерөнхий сайд Миеэгомбын Энхболдын огцрох тухай хүсэлтийг хүлээн авах нь зүйтэй гэсэн Төрийн байгуулалтын байнгын хорооны саналаар санал хураалт явуулъя.

Зөвшөөрсөн

42

Татгалзсан

  5

Бүгд


47

89.4 хувийн саналаар Монгол Улсын Ерөнхий сайд Миеэгомбын Энхболдын огцрох тухай хүсэлтийг Улсын Их Хурал хүлээн авах нь зүйтэй гэж үзлээ.

Засгийн газрыг огцруулах тухай Монгол Улсын Их Хурлын тогтоолыг баталъя.

Зөвшөөрсөн

44

Татгалзсан

  4

Бүгд


48

91.7 хувийн саналаар Засгийн газрыг огцруулах тухай УИХ-ын тогтоол батлагдлаа /11.34.22 цаг/.

Дээрх тогтоолын эцсийн найруулгыг сонссонд тооцохоор тогтов.

Монгол Улсын Засгийн газар огцорсонтой холбогдуулан УИХ-ын дарга Д.Лүндээжанцан товч үг хэлэв.

Монгол улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төслийн анхны хэлэлцүүлгийг явуулах гэсэн боловч Эдийн засгийн байнгын хороогоор хэлэлцэгдээгүй байгаа тул Байнгын хорооны хуралдааныг хуралдуулахаар завсарлага өгөв. 

10.00-10.05 цагт  Баянхонгор аймгийн “Баянхонгор-Альяанс” хоршооны удирдах зөвлөлийн гишүүд, 10.30-10.35 цагт Ховд аймгийн Жаргалант сумын дунд сургуулийн багш нар УИХ-ын чуулганы нэгдсэн хуралдааны үйл ажиллагаатай танилцав.

Хуралдаан 11 цаг 35 минутанд өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ
Товч тэмдэглэл хөтөлсөн:


ХУРАЛДААНЫ НАРИЙН


БИЧГИЙН ДАРГА





Ц.НАРАНТУЯА

УИХ-ЫН 2007 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 8-НЫ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Д.Лүндээжанцан:  Улсын Их Хурлын гишүүдийн  өдрийн амгаланг айлтгая. Ирц 41 гишүүн хүрэлцэн ирсэн байна, одоогоор.  53.9 хувьтай байна. 


Улсын Их Хурлын  2007 оны намрын чуулганы  11 дүгээр сарын 08-ны өдрийн нэгдсэн хуралдааныг нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя. 


Монгол Улсын Ерөнхий сайд М.Энхболдын саналын тухай, Монгол Улсын эдийн засаг, нийгмийг  2008 онд хөгжүүлэх үндсэн чиглэл батлах тухай Улсын Их Хурлын тогтоолын төсөл анхны хэлэлцүүлэг, Төрөөс мөнгөний бодлогын талаар  2008 онд баримтлах үндсэн чиглэл батлах тухай  УИХ-ын тогтоолын төсөл анхны хэлэлцүүлэг, Ургамал хамгааллын тухай, түүнтэй холбогдуулан Засгийн газрын тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай, Байгалийн ургамлын тухай, Захиргааны хариуцлагын тухай хуулиудад нэмэлт оруулах тухай хуулийн төсөл,  эцсийн хэлэлцүүлэг. Малын удмын сан, эрүүл мэндийг хамгаалах тухай хуульд нэмэлт өөрчлөлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын төсөл, эцсийн хэлэлцүүлэг, Ашигт малтмал, эрэх хайх, ашиглах үйл ажиллагааг хязгаарласан экологийн ногоон бүсийн тухай хуулийн төсөл байгаа, үүнийг Эдийн засгийн байнгын хороо бас давхар хэлэлцэх учраас  эндээс хасч байна. Монгол Улсын Их Хурлын тухай хуульд нэмэлт оруулах тухай, Ерөнхийлөгчийн тухай, Засгийн газрын тухай, Төрийн тусгай хамгаалалтын тухай хуулиудад өөрчлөлт оруулах тухай хуулийн төсөл хэлэлцэх эсэх, бусад гэсэн асуудлууд байна.


Ингээд эхнийхээ асуудалд оръё.  Одоо Ерөнхий сайд М.Энхболдын саналын тухай хэлэлцье.  Улсын Их Хурлын чуулганы хуралдааны дэгийн тухай хуулийн  39.3-т, нэгдсэн хуралдаанд огцрохоо илэрхийлсэн Ерөнхий сайд танилцуулга хийнэ гэж заасан. Ингээд Ерөнхий сайд М. Энхболдыг индэрт уръя.


М.Энхболд: УИХ-ын дарга, эрхэм гишүүд ээ ! Та бүхний энэ өдрийн амар амгаланг айлтгая.


2006 оны 1 дүгээр сарын 25-ны өдөр УИХ-ын гишүүд Та бүхний 83.3 хувийн саналаар Монгол Улсын Ерөнхий сайдаар томилогдож,  Үндэсний эв нэгдлийн Засгийн газрыг  байгуулснаас хойш 1 жил 10 сар шахам хугацаа өнгөрч байна. Манай Засгийн газар төрийн албаны залгамж чанарыг хадгалан УИХ-ын 2004 оны 24 дүгээр тогтоолоор батлагдсан Засгийн газрын үйл ажиллагааны хөтөлбөрийг үргэлжлүүлэн хэрэгжүүлэхийн зэрэгцээ тэргүүлэх чиглэлээ тодотгон тодорхойлж, арга хэмжээний төлөвлөгөөнд  нэмэлт, өөрчлөлт оруулан,  түүнийг мөрдөн ажиллаж ирлээ.


Засгийн газрын бодлого, үйл ажиллагааны үндсэн дүр төрхийг тодорхойлбол:

 
Нэгдүгээрт, хүний хөгжлийг эн тэргүүнд тавьсан, эдийн засгийн  үр шимийг хүн бүрт хүртээсэн, нийгмийн баялгийг шударгаар хуваарилсан, хүний төлөө Засгийн газар байлаа.

Хүүхэд, гэр бүл, ахмадуудыг дэмжсэн нийгмийн хамгааллын цоо шинэ бодлого явуулж, эх, хүүхэд, гэр бүлийн хөрөнгө оруулалтад 2006 онд 56.8 тэрбум төгрөг зарцуулсан бөгөөд  2007 оны хүлээгдэж буй гүйцэтгэлээр 206.3 тэрбум төгрөгийн санхүүжилт хийгдэхээр байна.


Ахмад настны нийгмийн хамгааллын бодлогод зарчмын өөрчлөлт оруулж, 1995 оноос өмнөх ба хойшхи тэтгэврийн зөрүүг арилгах арга хэмжээг хоёр үе шаттайгаар хэрэгжүүлж, бүрэн шийдвэрлэв.

Тэтгэвэр, тэтгэмжийг бодитой нэмэгдүүлэх арга хэмжээг авснаар 2005 онд бүрэн тэтгэврийн доод хэмжээ 32.0 мянган төгрөг байсан бол одоогийн байдлаар 67.5 мянган төгрөг болж 2.1 дахин, хувь тэнцүүлсэн тэтгэврийн доод хэмжээ 20.0 мянган төгрөг байсан бол одоо 45.0 мянган төгрөг болж  2.2 дахин, дундаж тэтгэвэр 2005 онд 37.4 мянган төгрөг байсан бол энэ онд 79.9 мянган төгрөгт хүрч 2.1 дахин, нийгмийн халамжийн тэтгэвэр 2005 онд 15.5 мянган төгрөг байсан бол одоогийн байдлаар 34.5 мянган төгрөг болж 2.1 дахин тус тус нэмэгдлээ.


2006 оноос ерөнхий боловсролын сургуулиудын 1-4 дүгээр ангийн сурагчдын дунд “Үдийн цай” хөтөлбөрийг хэрэгжүүлж эхэлсэн ба түүний ач холбогдлыг чухалчлан үзэж, хүрээг нь  өргөжүүлэн 2008 онд ерөнхий боловсролын сургуулийн 5 дугаар ангийн сурагчдыг хамруулахаар төлөвлөж байна.


Эрүүл мэндийн салбарын хөрөнгө оруулалт 2005 онд 84.1 тэрбум төгрөг байсан бол 2007 онд 127 тэрбум төгрөг болж, клиникийн нэгдсэн эмнэлгүүдийг түшиглүүлэн оношлогоо эмчилгээний орчин үеийн 2 төвийг байгуулж энэ онд ашиглалтанд өгөх гэж байна. Монгол үндэстэн эрүүл саруул аж төрж, ихийг бүтээхийн үндэс, баталгаа болох  “Эрүүл Монгол хүн” хөтөлбөрийг орон даяар хэрэгжүүлж байна.


“40.0 мянган айлын орон сууц”  хөтөлбөрийг санхүүжүүлэх зорилгоор Засгийн газрын бонд гарган Хөрөнгийн биржээр арилжаалах ажлыг зохион байгуулав. Бондоор санхүүжигдсэн орон сууцны зээлийг арилжааны банкуудаар дамжуулан иргэдэд олгож эхэллээ. Бүх аймаг, сумдад улсын төсөв, хувийн  хэвшлийн  хөрөнгө оруулалтаар эмч, багш нар, төрийн албан хаагчдын орон сууцууд баригдаж байна. Сүүлийн 2 жилийн дүнгээр 16.5 мянган айлын орон сууц ашиглалтад орохоор байна.


Ийнхүү манай Засгийн газар нийгмийн бодлогын хүрээнд дэвшүүлсэн зорилтуудаа амжилттай хэрэгжүүлсний үр дүнд хүн амын хөгжлийг дэмжих, тэтгэвэр, тэтгэмжийг нэмэгдүүлэх, тэтгэврийн зөрүүг арилгах, орон нутгийг тогтвор суурьшилтай боловсон хүчнээр хангах үндсэн зорилтууд давж биелж байна. 

Хоёрдугаарт, Татвар, санхүүгийн бодлогоор жижиг, дунд үйлдвэрийг дэмжин, хөдөлмөрийн үнэлгээг нэмэгдүүлж, ажлын байр шинээр буй болгох замаар ажилгүйдлийг багасган, ядуурлыг бууруулсан Засгийн газар байлаа.

Хүн амын  ядуурлыг бууруулахад чиглэсэн олон талт бодлогыг хэрэгжүүлсний  үр дүнд  2005 онд 36,1 хувьтай байсан ядуурлын түвшин  2006 онд 32,6 хувь болж буурав.

2006 онд 50.0 мянган ажлын байр бий болгосон бол “Их бүтээн байгуулалт, шинэ ажлын байр нэмэгдүүлэх жил”-ийн хүрээнд 2007 оны эхний 9 сарын дүнгээр  69.0 мянган ажлын байр шинээр нэмэгдээд байна.

Аймаг, нийслэлд бүртгэлтэй ажилгүйчүүдийн тоо 2007 оны 9 дүгээр сарын эцэст 32,3 мянга болж,  өнгөрсөн оны мөн үеийнхээс 8.5 хувиар, 2006 оны жилийн эцсийнхээс 2.0 хувиар тус тус буурсан байна.

Төрийн албан хаагчдын цалинг нэмэгдүүлэх арга хэмжээг ээлж дараатай авч хэрэгжүүлснээр дундаж цалин 2005 онд 92,0 мянган төгрөг байсан бол  өнөөдрийн байдлаар 2.3 дахин нэмэгдэж 250,0 мянгад хүрээд байна.  Мөн цалингийн сүлжээ, ангилал, зэрэглэл, жишгийг бүхэлд нь шинэчиллээ. Ингэхдээ эмч, багш нар, шинжлэх ухааны салбарын зэрэг төрийн үйлчилгээний албан хаагчдыг онцгой анхаарлаа. 2008 онд  дундаж цалинг 300,0 мянгад хүргэх нөхцөлийг бүрдүүллээ.

Хөдөлмөрийн хөлсний доод хэмжээ 2005 онд 42.5 мянган төгрөг байсан бол  2007 онд  90.0  мянга болж  2 дахин нэмэгдэв.

Татварын иж бүрэн  шинэчлэл манай Засгийн газрын үед хийгдэж, бүх төрлийн татварыг бууруулан, татварын ачааллыг ихээхэн багасгав. Ингэснээр Монгол Улс Ази тивдээ хамгийн бага татвартай улс болж, бизнес эрхлэгчдийн хувьд үйл ажиллагааны цоо шинэ орчин бүрдэв. Энэхүү шинэчлэлийн үр дүнд далд эдийн засаг хумигдаж, татвар төлөгчдийн хамрах хүрээ тэлэн, төсвийн орлого мэдэгдэхүйц нэмэгдлээ.

Гуравдугаарт, Манай Засгийн газар дэд бүтцийг хөгжүүлсэн, “Эрчим хүч” , “Мянганы зам” зэрэг томоохон хөтөлбөрийг эрчимжүүлсэн, жинхэнэ бүтээн байгуулагч Засгийн газар байсан.

Улсын төсвийн хөрөнгө оруулалт 2005 онд буюу өмнөх Засгийн газрын үед 60.0 тэрбум төгрөг байсан бол 2006 онд 146.9 тэрбум төгрөгт хүрч, түрүү оныхоос 2.4 дахин нэмэгдсэний 58.6 хувийг зам тээвэр, түлш, эрчим хүчний салбар дахь хөрөнгө оруулалт эзэлж байв.

2007 онд  улсын төсөв, Монгол Улсыг хөгжүүлэх сангаас нийт 408.4 тэрбум төгрөгийг  хөрөнгө оруулалтад төлөвлөн хэрэгжүүлж байгаагаас 398.0 тэрбум төгрөгийг санхүүжүүлэхээр байгаа нь 2006 оны гүйцэтгэлээс З дахин өсөхөөр байна.

Зогсонги байдалд орсон “Мянганы зам” хөтөлбөрийг үргэлжлүүлж, зөвхөн 2007 онд   540 гаруй км хатуу хучилттай  зам, замын байгууламж барьж, 240 гаруй км-ийг ашиглалтанд орууллаа. Энэ бол Монгол Улсын хувьд 1 жилийн хугацаанд хийгдэж байгаагүй томоохон бүтээн байгуулалт байлаа. Цаашид жил тутам 600 км-ээс доошгүй зам барих нөхцөлийг бүрдүүлээд байна. 

Аймгийн төвүүдийг авто замаар холбох эхлэлийг тавилаа. Энэ эрчээрээ явбал 2016 он гэхэд бүх аймгийн төвийг хатуу хучилт бүхий  замаар холбох боломж бий. 

 “Эрчим хүч” нэгдсэн хөтөлбөрийн хүрээнд сүүлийн 2 жилд 90 гаруй сумын төвийг байнгын эрчим хүчтэй болголоо. Үлдсэн ЗЗ сумыг 2008 онд багтаан байнгын эрчим хүчтэй болгохоор төсвийн төсөлд тусгасан. Ингэснээр манай улсын нийт сумын төв бүхэлдээ тогтвортой эрчим хүчний хангамжтай болох юм.  

“Дөргөн”, “Тайшир”-ын УЦС-ыг барих ажил дуусах шатандаа орлоо. Чаргайтын УЦС-ыг барьж байгуулах хөрөнгийн эх үүсвэрийг шийдэж, Эгийн голын УЦС-ыг барих нөхцөлийг бүрдүүллээ.

2008 он гэхэд манай улсын бүх сумын төвүүдэд үүрэн телефон холбооны үйлчилгээ нэвтрэх нөхцлийг бүрдүүллээ.

Дөрөвдүгээрт, Манай Засгийн газар уул уурхай, эрдэс баялгийн салбарт хөрөнгө оруулалтын оновчтой бодлого хэрэгжүүлж ажиллалаа.

Өмнөх Засгийн газруудын үед Монгол Улсад хохиролтой нөхцөлтэйгээр “Бороо гоулд” ХХК, “Цайрт Минерал” ХХК-уудтай байгуулсан Тогтвортой байдлын гэрээг шинэчлэн байгуулснаар Бороо Гоулд компаниас  2007-2009 онуудад аж ахуйн нэгжийн орлогын албан татвараар 130.0 тэрбум төгрөг, ашигт малтмалын  нөөц ашигласны төлбөр 30.0 тэрбум төгрөг, нийт 160.0 тэрбум төгрөг, Цайрт Минерал компаниас энэ оноос эхлэн ойрын 7 жилд  аж ахуйн нэгжийн орлогын албан татвараар 168.0 тэрбум төгрөг, ашигт малтмалын нөөц ашигласны төлбөрөөр 75.0 тэрбум төгрөг  нийт 243.0 тэрбум  төгрөгийн орлогыг тус тус улсын төсөвт оруулах  нөхцөлийг бүрдүүллээ. 

Олон жилийн турш яригдаж ирсэн стратегийн томоохон ордууд- Оюутолгой, Тавантолгойн нөөцийг ашиглах хөрөнгө оруулалтын гэрээний төслийг Монгол Улс, Монголын ард түмэнд ашигтай байхуйц нөхцөлөөр боловсруулан УИХ-д өргөн бариад байна. Оюутолгой, Таван толгойн эрдэс баялгийг ашиглах, түүнд чухал ач холбогдолтой дэд бүтцийн бүтээн байгуулалтын зарим ажлыг яаралтай эхлүүлэх нь зүйтэй гэж үзэж байна.

Манай Засгийн газар анх удаа Монгол Улсаас гадаадад экспортолж байгаа уул уурхайн бүх бүтээгдэхүүнийг дэлхийн зах зээлийн үнэтэй дүйцүүлэн экспортолж байхаар энэ онд шийдвэрлэсэн билээ. Энэхүү шийдвэрийг хэрэгжүүлснээр Монгол улсын төсөвт орох орлого ихээхэн хэмжээгээр нэмэгдлээ. Гааль, татварын зэрэг манай мэргэжлийн байгууллагуудын гаргасан судалгаа, тооцооноос үзвэл энэхүү шийдвэрийг хэрэгжүүлсэн өнгөрсөн 3 сарын хугацаанд гэхэд экспортын бараа, бүтээгдэхүүний үнийн нэмэгдлээр улсын төсөвт 5,0 орчим тэрбум төгрөгийн орлого нэмэгдэж орсон байна.

Тавдугаарт, Манай Засгийн газар, Монгол улсын эдийн засгийг бодит байдлаар тогтвортой өсгөсөн Засгийн газар байсныг онцолж  байна.

Монгол Улсын эдийн засгийн өсөлт 2005 онд 6.2 хувь байсан бол манай Засгийн газрын үед буюу 2006 онд 8.4 хувьд хүрсэн бөгөөд 2007 оны хүлээгдэж буй гүйцэтгэлээр 10 гаруй хувийн өсөлттэй байх төлөвтэй байна.

Нэг хүнд ногдох дотоодын нийт бүтээгдэхүүний хэмжээ манай Засгийн газар байгуулагдаж байх үед 811 ам.доллар байсан бол   2006 оны эцсээр анх удаа мянгын босгыг давж, 1060 ам.доллар болоод байна. Энэ үзүүлэлт өнөөдрийн байдлаар 1500 ам.долларт хүрээд байна. Ирэх онд 1760 ам.долларт хүрэхээр тооцогдож байгаа билээ.

Улсын нэгдсэн төсвийн орлого, тусламжийн дүн 2005 онд 837.9 тэрбум төгрөг байсан бол 2007 оны эхний 9 сарын байдлаар 1.2 триллион төгрөгт хүрч өслөө. Улсын нэгдсэн төсвийн орлогын төлөвлөгөө 6.0 хувь буюу 69.7 тэрбум төгрөгөөр давж биеллээ.

Гадаад худалдааны нийт бараа эргэлт 2005 онд 2.2 тэрбум ам.доллар байж, тэнцэл 119.4 сая ам.долларын алдагдалтай байсан бол 2006 онд 3.2 тэрбум ам.долларт хүрч 57.2 сая ам.долларын ашигтайгаар анх удаа гарлаа.

2007 онд энэ үзүүлэлт  урьд оноос 30 орчим хувиар өсч 3.9 тэрбум ам.долларт хүрэн, гадаад худалдааны тэнцэл 44.9 сая ам.долларын ашигтай гарахаар байна.

Гадаад валютын цэвэр албан нөөц  2005 онд 298.0 сая ам.доллар болж, улсын импортын 13.4 долоо хоногийн хэрэгцээг хангах хэмжээнд байсан бол өнөөдрийн байдлаар  анх удаа тэрбум ам.доллараас давж 1.0 тэрбум 103 сая ам.доллар болж бараг 4 дахин нэмэгдэн,  манай улсын жил тутам өсөн нэмэгдэж буй импортын 30 долоо хоногийн хэрэгцээг хангах хэмжээнд хүрлээ.

2005 оны эцэст инфляц 9.2 хувьтай байсан бол 2006 онд 5.3 хувь болж буурсан.

Гэвч ОХУ, Хятад Улсад инфляцийн түвшин нэмэгдсэн, ОХУ нефтийн бүтээгдэхүүний экспортын татвараа удаа дараа нэмэгдүүлсэн, дэлхийн зах зээл дээр нефть бүтээгдэхүүн, улаан буудайн үнэ нэмэгдсэн, ам.долларын ханш буурсан зэрэг бодитой хүчин зүйлүүдийн нөлөөлөл болон дотоодын шатах, тослох материалын үнийн өсөлт, нүүрсний үнийг тонн тутамд 1000 төгрөгөөр нэмэгдүүлсэн, нэг киловатт цахилгааны үнэ 2.2 төгрөгөөр нэмэгдсэн төдийгүй зохиомол үнийн хөөрөгдөлт зэргээс шалтгаалан хүн амын өргөн хэрэглээний бараа, үйлчилгээний үнэ, тариф нэмэгдэж  инфляцийн түвшин өссөн билээ.

Ийм нөхцөл байдалд Засгийн газраас бензин, түлш шатахууны нөөц буй болгох, улаан буудай, гурилыг импортын татвараас чөлөөлөх, улаан буудай худалдан авах, мах бэлтгэхэд санхүүгийн урамшуулал үзүүлэх зэргээр ажилласны үр дүнд оны эцэст инфляцийн түвшин 8.6 хувьтай гарахаар байна.

2005 онд 1 ам.доллартай харьцах төгрөгийн дундаж ханш 1221 төгрөг байсан бол 2006 онд 1165 төгрөг хүртэл буурч харьцангуй тогтворжсон. 2007 оны  3  дугаар улирлаас эхлэн төгрөгийн ам.доллартай харьцах ханш аажмаар суларч, урьдчилсан гүйцэтгэлээр 2007 оны эцэст 1185.7 төгрөгтэй тэнцэхээр байна.

Аж үйлдвэрийн бүтээгдэхүүний үйлдвэрлэл 2005 онд 1.5 триллион төгрөг байсан бол 2007 онд  2.9 триллион төгрөг болж,  бараг 2 дахин өсөхөөр байна.

Үндэсний эв нэгдлийн Засгийн газрын тэргүүнийг ихээхэн азтай Ерөнхий сайд гэцгээдэг. Гэхдээ аз тохиолоо гээд тэнгэрээс од шүүрээгүй билээ. Бодлого, зорилтоо зөв тодорхойлж ихээхэн хүчин чармайлт гаргаж  ажилласны үр дүнд бий болсон таатай нөхцөлийг ажил  хэрэг бодит үр дүнд хүргэсэн гэдгийг хэлэх хэрэгтэй.

Зургадугаарт, Боловсролыг хөгжүүлж, шинжлэх ухааны дэвшилтэт ололтыг амьдралд хэрэгжүүлэхийг зорьсон, ирээдүйг харж ажилласан Засгийн газар байлаа.

Монгол Улсын боловсрол, шинжлэх ухааныг Мастер төлөвлөгөөний дагуу хөгжүүлэн, ерөнхий боловсролыг шинэ тогтолцоонд шилжүүлж, боловсрол, шинжлэх ухаанд зориулсан хөрөнгө оруулалтыг  урьд жилүүдээс 2 дахин нэмэгдүүллээ.

Шинжлэх ухааны салбарын хөрөнгө оруулалтад өмнөх жилүүдэд жилд дунджаар 50.0-100.0 сая төгрөг зарцуулж байсан бол  2007 онд 1.2 тэрбум төгрөг болгож, 10 гаруй дахин нэмэгдүүлж, тоног төхөөрөмжийг шинэчлэх,  лаборатори туршилтын баазыг бэхжүүлэхэд тус салбарын хөрөнгө оруулалтын ихэнхи хувийг зарцуулав.

Манай Засгийн газар цөмийн эрчим хүчний судалгаанд анх удаа 1 тэрбум төгрөгийн хөрөнгийг төсөвлөөд байна.

Долдугаарт, Бүс нутаг, хөдөөгийн хөгжлийг дэмжин, орон нутгийн бие даасан байдлыг ханган, төвлөрлийг сааруулсан, хүнд суртал, авлигатай тэмцэх орчныг бүрдүүлсэн Засгийн газар байлаа.

Үндэсний эв нэгдлийн Засгийн газар байгуулагдсанаас хойш бүх аймгуудад  З удаа, нийслэлд анх удаа бүрэн бүрэлдэхүүнээрээ ажиллаж, хэрэгжүүлэх бодлого, арга хэмжээг төлөвлөн, тулгамдсан зорилтыг шийдвэрлэж  ажиллалаа.

 Бүсчилсэн хөгжлийн бодлогыг хэрэгжүүлэх хүрээнд бүсийн тулгуур төвүүдийг тогтоож, тэдгээрийн хөгжлийн ерөнхий төлөвлөгөө, тус улсын эдийн засгийн 4 бүсийн хөгжлийн хөтөлбөр, түүнийг зохион байгуулах арга хэмжээний төлөвлөгөөг батлан хэрэгжүүлж байна.

2007 онд бүс нутаг, орон нутгийн хөгжлийг дэмжих ажлыг эрчимжүүлж, орон нутгийн хөрөнгө оруулалтын эх үүсвэр, санхүүгийн эрх мэдлийг нэмэгдүүлэх арга хэмжээг хэрэгжүүлэв. “Монгол Улсыг хөгжүүлэх сан” болон улс, орон нутгийн төсвөөс бүс нутаг, хөдөөгийн хөгжлийг дэмжихэд нийт 240.0 орчим тэрбум төгрөгийн хөрөнгө оруулалт хийсэн нь сүүлийн 3 жилийн дунджаас даруй 5.3 дахин нэмэгдлээ.

2006 оны эцэст 34.8 сая мал тоолуулсан бол энэ онд нийт хээлтэгч малын 82.5 хувь нь төллөж, гарсан  төлийн 98.2 хувь нь бойжиж  байгаа нь мал аж ахуйн салбарын өсөлтийг нэмэгдүүлж, 2007 оны урьдчилсан гүйцэтгэлээр нийт малын тоо 39.6 сая толгойд хүрч, өнгөрсөн оноос 14.2 хувь буюу 5 саяар  өсөх төлөвтэй байна.

2007 онд нийт нутгаар хур бороо багатай гандуу байсан ч 2006 он, 2007 оны эхэнд газар тариаланг усжуулах, усалгаатай тариалангийн хэмжээг нэмэгдүүлэх чиглэлээр дорвитой арга хэмжээ авсны үр дүнд ургацад сайнаар нөлөөлж, энэ онд  улсын хэмжээгээр урьдчилсан тооцоогоор нийт үр тариа 114.7 мянга, төмс 113.6 мянга, хүнсний ногоо 79.2 мянган тонныг хураан авлаа.

Бэлчээр усжуулалтыг нэмэгдүүлэх зорилгоор 2006 онд 762 худаг, 2007 онд энэ тоог 2 дахин нэмэгдүүлэн 1478 худгийг гаргаж, засварлан, нийтдээ 2240 худаг шинээр гаргасан буюу засварласан юм.

Төрийн байгуулалтын тогтолцоог боловсронгуй болгож, үйл ажиллагаанд нь иргэдийн оролцоог нэмэгдүүлэх чиглэлээр дэвшүүлсэн зорилтуудыг дэс дараатайгаар хэрэгжүүлж ажиллав. “Цахим Монгол”,  “Цахим засаглал” хөтөлбөрүүдийг хэрэгжүүлж яам, агентлаг, аймаг, нийслэлийн төр, захиргааны байгууллагуудын үйл ажиллагааг өргөн олон түмэнд нээлттэй болгох  чиглэлээр олон ажил зохион байгуулав.

Авлига, хүнд сурталтай тэмцэх ажлыг эрчимжүүлэх чиглэлээр ажиллаж, хуулийн дагуу байгуулагдсан Авлигатай тэмцэх газрын ажиллах нөхцөлийг хангахад ихээхэн анхаарч, захиргааны байгууллагуудын нэг цэгийн үйлчилгээ буй болгох ажлыг эхлээд байна.

Төрийн албан хаагчдын ажиллах нөхцөл, баталгааг сайжруулж, түүний дотор шүүх, прокурорын байгууллагын ажилтнуудын цалинг 2 гаруй дахин нэмэгдүүлэх арга хэмжээ авч хэрэгжүүллээ.

Наймдугаарт, Улс орныхоо нэр хүндийг дэлхийн тавцанд өсгөсөн, уламжлалт гадаад харилцааг өргөжүүлсэн Засгийн газар байлаа.

Энэ хугацаанд Монгол Улсын гадаад харилцаа ихээхэн тэлэн өргөжиж, олон улсын нэр хүнд нь хэлбэрэлтгүй өсөн дээшилсэн бөгөөд аюулгүй байдлаа улс төр, дипломатын аргаар хангах зорилт амжилттай хэрэгжиж ирлээ. Засгийн газрын Мөрийн хөтөлбөрт заасан гадаад бодлогын зорилтуудын биелэлт Намайг  Засгийн газар тэргүүлж ажилласан хугацаанд 90 гаруй хувьтай боллоо.

Их Монгол Улс байгуулагдсаны 800 жилийн ойн хүрээнд гадаад харилцаагаа идэвхжүүлэх, эх орныхоо олон улсын нэр хүндийг бэхжүүлэхэд Засгийн газар үйл ажиллагаагаа төвлөрүүлэн ажиллаж багагүй үр дүнд хүрсэн бөгөөд энэ хүрээнд албан ёсны 50 орчим төлөөлөгчид, нийт 400 гаруй зочдыг Монголд хүлээн авлаа. Ганц урсгалтай хэмээн өмнө нь шүүмжлэгдэж ирсэн айлчлалууд хоёр урсгалтай болж, гаднаас ирэх айлчлал огцом өсөх хандлагатай болж байна.

Хөрш хоёр орон, Өрнө, Дорнын өндөр хөгжилтэй тэргүүлэх улсууд болон Ази, Номхон далайн бүс нутгийн орнуудтай өргөн түншлэлийн харилцааг хөгжүүлэх чиглэлээр идэвхтэй ажиллаж ирсний дүнд манай олон улсын байр суурь мэдэгдэхүйц өсөн нэмэгдлээ. Хэдхэн хоногийн өмнө Монгол Улсын төрийн тэргүүн АНУ-д айлчилж, энэ үеэр Мянганы сорилтын сангаас 285 сая ам.долларын буцалтгүй тусламж авах гэрээнд гарын үсэг зурсан нь манай нийгэм-эдийн засгийн цаашдын хөгжилд ээлтэй, чухал үйл явдал боллоо.

НҮБ болон олон улсын бусад байгууллагатай үр ашигтай хамтын ажиллагаа хөгжүүлж,  Ази-Европын уулзалт /АСЕМ/-д Монгол Улс гишүүнээр элссэн явдал манай Засгийн газрын гадаад олон талт бодлогын чухал нэг ололт, багагүй хүчин чармайлтын үр дүн байлаа. Мөн Монтенегро, Сан-Марино, Саудын Араб зэрэг улсуудтай шинээр дипломат харилцаа тогтоов.

Есдүгээрт, Манай Засгийн газар зөвхөн ярьж хэлдэг биш, хийж бүтээдэг Засгийн газар байлаа гэж ам бардам хэлэх байна.

Дээр дурьдсанаас үзэхэд Үндэсний эв нэгдлийн Засгийн газрын үйл ажиллагааны хөтөлбөрт дэвшүүлсэн нийгэм-эдийн засгийн өргөн цар хүрээтэй зорилтууд урьд урьдын Засгийн газрын үеийнхээс илүү амжилттай хэрэгжиж, үр дүн нь хэн бүхэнд маш тодорхой харагдаж байна.

Засгийн газрын Мөрийн хөтөлбөрийн бодит биелэлт өнөөгийн байдлаар 90.0 хувьд хүрээд байна.

Миний бие “Ярих бус, хийж бүтээхийг урьтал болгоно” гэсэн зарчим баримталж  ажилласнаа хэлэх нь зүйтэй гэж үзэж байна.

“Сант Марал”, “Прогноз” болон бусад судалгааны байгууллагуудаас иргэдийн дунд явуулсан удаа дараагийн санал асуулгаас харахад Засгийн газрын үйл ажиллагаанд иргэдийн өгсөн үнэлгээ хэдийгээр санасан хэмжээнд хүрээгүй ч төр, засгийн институцүүдээс хамгийн гайгүй үнэлэгдсэн нь Үндэсний эв нэгдлийн Засгийн газар байсаар ирсэн билээ.

Судалгааны дүнг нийтэд нь багцалж үзвэл Засгийн газрын үйл ажиллагааг иргэдийн 50.0-52.6 хувь нь дэмжиж байв. Энэ бол бидний авч хэрэгжүүлсэн шат дараатай, чиглэл зорилготой бодлого, арга хэмжээг иргэдийн дийлэнх олонх нааштайгаар үнэлэн дүгнэж байсны илрэл гэж ойлгож болох биз ээ.

Гэвч үүссэн  улс төрийн тодорхой нөхцөл байдлын улмаас миний бие Үндэсний эв нэгдлийн Засгийн газрын тэргүүний албан үүргийг үргэлжлүүлэн хаших боломжгүй болсон тул Монгол Улсын Ерөнхий сайдын албан тушаалаас огцрох саналаа тавьж байна. Энэхүү саналыг Улсын Их Хурал хүлээн авч ёсоор болгохыг хүсье.

Хөдөө орон нутагт замтай, эрчим хүчтэй, үүрэн телефонтой болсон ард иргэд, тэтгэвэр, тэтгэмжээ ахиухан хүртэж эхэлсэн ахмад настан, алдар гавьяатнууд, хөрөнгө оруулалтын мөнгөө гардан авсан эх, хүүхдүүд, шинэ залуу хосууд, цалин хөлсөө нэмүүлсэн төрийн албан хаагчид, улсад төлөх татвар нь багассанаар бизнесээ өргөжүүлэх, ажилтнуудынхаа цалин, нийгмийн асуудлыг илүү сайнаар шийдвэрлэх бололцоотой болсон бизнес эрхлэгчид, хувийн хэвшлийнхэндээ манай Засгийн газрыг дэмжиж байсанд гүн талархлаа илэрхийлье.

Засгийн газрынхаа бодлого, шийдвэрийг цаг алдалгүй ард түмэндээ хүргэж, төр, засгийн нэрийн өмнөөс тэдэнд үйлчилж, хамтран ажиллаж, бүтээн босголцож байсан төв, орон нутгийн бүх шатны төр, захиргаа, нутгийн өөрөө удирдах байгууллагын удирдлага, хамт олонд талархаж байгаагаа хэлье.

Гар, сэтгэл нийлж хамтран ажиллаж их ажлыг нэгэн сэтгэл, нэгдсэн зорилгоор нугалалцсан Засгийн газрын танхимын гишүүддээ онцгойлон талархаж байна.

Үндэсний эв нэгдлийн Засгийн газар, түүний тэргүүнээс улс эх орноо хөгжүүлэх, хүн ардынхаа аж амьдралыг дээшлүүлэхийн төлөө боловсруулж өргөн мэдүүлсэн өргөн цар хүрээтэй бодлого, үйл ажиллагааг ойлгон хүлээн авч дэмжин шийдвэрлэж, гашуун ч гэсэн ажил үйлсэд хэрэгтэй, санаа авууштай шүүмжлэлийг хэлж байсан УИХ-ын эрхэм гишүүд Та бүхэнд талархаж байгаагаа илэрхийлье.

Дараагийн Засгийн газар манай Засгийн газрын хийж хэрэгжүүлсэн бүх ажлыг улам эрчимжүүлэн, нэгэнт үндэс суурийг нь тавьсан, цаашид цогцоор хэрэгжүүлэхээр зорьсон томоохон бодлогыг амжилттай үргэлжүүлж, бодит үр дүнд хүргэнэ гэдэгт итгэж байна.


Д.Лүндээжанцан: Танилцуулга хийсэн Энхболд Ерөнхий сайдад талархлаа илэрхийлье. 


Одоо Ерөнхий сайдын саналтай холбогдуулж асуулт асуух гишүүд асуултаа асууна. Тусгайлан хэлэлцүүлэг явуулахгүй, огцрох санал гаргасан Ерөнхий сайдаас асуулт асууж, хариулт авч болно гэсэн энэ заалтын дагуу, дэгийн хуулийн дагуу явагдана. Ингээд Эрдэнэбүрэн гишүүнээр асуултаа тасалъя. Бат-Үүл гишүүн эхлээд асуултаа асууя.


Э.Бат-Үүл: Би уг нь асуултаа асуугаад хариугаа аваад явмаар байна. Нэгдүгээрт, сая Ерөнхий сайдын хэлсэн үгийг сонсож байхад үнэхээр улс орны нийгэм, эдийн засгийн байдлыг бараг суга өөд нь татсан ийм зүйлийг хэллээ, Ерөнхий сайд. Ийм байсан юм бол огцрох өргөдлөө өгөхгүй байж болоогүй юм уу?  нэгдүгээрт.  Би товчхон хариу авмаар байна. Огцрох өргөдлөө өгөхгүй байж болоогүй юм уу?


Өөрөө хэллээ шүү дээ, нийгэм, эдийн засгийн амьдралыг суга өөд нь татсан. Би энэ үгийг санамсаргүй хэлээгүй байна л даа.  Дотоодод макро эдийн засгийн үзүүлэлтүүдийг харахад. Хээлтэгч малын тоог харахад суга өсгөсөн байна л даа, огцрох өргөдлөө  өгөхгүй байж болоогүй юм уу?  нэгдүгээрт энэ асуудал.


Хоёрдугаарт, одоо өөрөө Парламентыг их төвөгтэй байдалд оруулж байна. Өөрийг чинь огцруулах тухай хүсэлт тавьсан нөхцөл байдал бол МАХН-ын шийдвэрийн үр дагавар. Өнөөдөр Монгол Улсын Парламент, МАХН-ын Их Хурлын шийдвэрийг хэрэгжүүлэх шийдвэр энд гаргах гэж байна. Гэтэл өөрийн чинь хэлсэн үгийг харахад одоо сонгогчдын өмнө бид нар ямар байдлаар асуултанд хариулах вэ? ингэж нийгэм, эдийн засгийн амьдралыг суга өөд нь татсан, Засгийн газрыг  огцруулах тэр шийдвэрийг та нар яагаад гаргаж байгаа вэ гэдэг ийм асуулт  сонгогч бидэнд тавина шүү дээ, бид юу гэж хариулах вэ?  Өөрийн чинь хэлж байгаа үг бол тийм  байдалд хүргээд байна шүү дээ. Би дахин хэлье, МАХН-ын дарга чинь улс төрийн шийдвэрийг Монгол Улсын Их Хуралд, Монгол Улсын төрийн эрх барих дээд байгууллага шийдэх, хэрэгжүүлэх гэж байна.   Өөрийн чинь огцруулсан хариуцлага бол  МАХН дээр бууна гэдгийг би энэ дээр хариуцлагатай энэ дашрамд хэлье. Би сонгогчиддоо тэгж хэлэх болно. 


Гуравдугаарт нь, өчигдөр Төрийн байгуулалтын байнгын хорооны хурал дээр би асуусан.  Энэ Засгийн газар шийдвэр гаргаад явбал яах вэ гэж. Өчигдөр өөрийн чинь огцрох хүсэлтийг Төрийн байгуулалтын байнгын хороо авсны дараа Засгийн газар хуралдсан, ямар ямар асуудал шийдсэн бэ? ямар ямар тогтоол шийдвэр гаргасан бэ? 


Дөрөвдүгээрт нь би энэ асуултыг дутуу минутаа   авч хариулсны дараа дахин асууя.


Д.Лүндээжанцан: Нэмэлт асуултаараа л асууна шүү дээ. Ерөнхий сайд Энхболд хариулна.


М.Энхболд: Би Бат-Үүл гишүүний асуултанд хариулъя. Огцрох өргөдөл өгч болоогүй юм уу гэж асууж байна. Би аль болохоор товчхон хариулъя. Тэгэхээр парламентын засаглалтай улс орны хувьд бол  парламентад суудал авсан улс төрийн хүчин тэр тусмаа хамгийн олон суудал авсан улс төрийн хүчин өөрийнхөө бодлого, үйл ажиллагааг хэрэгжүүлэх, Засгийн газрын болон намынхаа мөрийн хөтөлбөрийг хэрэгжүүлэхдээ  тактикийн янз бүрийн арга хэрэгслийг сонгож ажиллах ёстой. Тийм ч учраас өнөөгийн Улсын Их Хуралд хамгийн олон суудал авсан МАХН энэ сонгуулийн бүрэн эрхийн хугацааны үлдэж байгаа хугацаанд Засгийн газрын мөрийн хөтөлбөрийн хэрэгжиж биелээгүй байгаа   10 орчим хувь, намын сонгуулийн мөрийн хөтөлбөрийн  20 орчим хувийг хэрэгжүүлж биелүүлэхэд намын дарга, Засгийн газрын тэргүүнээр ажиллаж, энэ үлдсэн хугацаанд ажиллах нь илүү зөв зүйтэй, зохимжтой гэж үзсэн. Би МАХН-ын гишүүний хувьд бол энэ  шийдвэрийг  дагах ёстой. Ийм учраас би  огцрох өргөдлөө өгсөн. /10.10-10.40 цагт Д.Цэндсүрэн/


Хоёрдугаарт,  би парламентыг ямар нэгэн тийм хүнд байдалд оруулж байна гэж үзэхгүй байна. Энэ бол  Монголын 1990-ээд оноос хойш ардчилал, зах зээлийн харилцаанд шилжсэнээс хойш бас анх удаа болж байгаа ийм үзэгдэл, үйл явдал бишээ, 1998 онд Монголын үндэсний ардчилсан намын ерөнхий зөвлөлийн  8 дугаар тогтоол, Социал демократ намын улс төрийн зөвлөлийн 16 дугаар тогтоол, шийдвэрээр тухайн үед ажиллаж байсан Засгийн газрын тэргүүн бас огцрох ийм хүсэлтээ гаргаж Засгийн газар огцорч байсан, ийм учраас энэ Парламентыг хүнд байдалд оруулаад, цаашид үйл ажиллагаа явуулах боломж бололцоогүй болгож байгаа ийм зүйл байхгүй гэж бодож байна.

Өчигдөр Төрийн байгуулалтын байнгын хорооны гишүүд миний оруулсан саналыг 100 хувийн саналаар дэмжсэн. Энэний дараа Засгийн газар ээлжит хурлаа хийсэн. Засгийн газрын хуралдаанаар урьд нь хэлэлцэхээр төлөвлөсөн байсан асуудлуудыг хэлэлцэж ярьсан. Ямар нэгэн тэрэн дээр нэмсэн, хассан, өөрчилсөн ийм зүйл байгаагүй, хэд хэдэн хуулийн төсөл санаачилсан байсан зүйлүүдийг хэлэлцсэн, зарим нэг төрийн өндөр албан тушаалтнуудын гадаад, дотоод айлчлалтай холбогдолтой үр дүнгийн асуудлуудыг хэлэлцсэн. 

Улс оронд бий болоод байсан Ховд аймагт бий болсон малын өвчний талаархи асуудлыг яаралтай хэлэлцэх шаардлагатай болсон, мөн Хонгор суманд хийгдэж байгаа цэвэр усны байгууламж барих ажилд нэмж шаардагдаж байгаа хөрөнгийн асуудлыг шийдвэрлэсэн. Мянганы сорилын сангийн дараагийн шатны гэрээ хэлцлийг байгуулах энэ асуудлыг Засгийн газар хэлэлцэж шийдвэрлэсэн байгаа.

Д.Лүндээжанцан: - Бат-Үүл гишүүн нэмэлт минутаа авъя.

Э.Бат-Үүл: - Ямарч байсан би сонгогчиддоо хандан Ерөнхий сайд Энхболдыг огцруулсан асуудал бол МАХН-ын шийдвэр байсан гэдгийг хэлэх үндэстэй болсноо Ерөнхий сайдын саяын хариултаас ойлголоо, бид УИХ бол Ерөнхий сайдын оруулж ирсэн огцрох хүсэлтийг хүлээж авч байгаагаа илэрхийлэх ийм шаардлагатай болж байгаа юм байна. Би зориуд тэр Засгийн газар өчигдөр ямар шийдвэр гаргасан бэ гэж, энэ Бүгд Найрамдах Нам Худалдаа үйлдвэрийн яамыг компани хувьчлаад авсан байна гэдэгтэй холбогдуулсан  юм.  Яагаад гэхээр өчигдөр Засгийн газрын тогтоолоор батлагдсан албан тушаалтныг сайд нь очоод яг өчигдөр хулгай хийж байгаа юм шиг түдгэлзүүлчихэж байна, орой нь, Болдыг.  Орой гүйж очоод түдгэлзүүлж байгаа байхгүй юу. Би бүр зориуд Төрийн байгуулалтын байнгын хороон дээр асуугаад байсан зүйл маань энэ байсан байхгүй юу. Одоо наад сайд нар чинь хулгай хийж эхэлнэ шүү. Энийг яаж зогсоох вэ?

Д.Лүндээжанцан: - Энхболд сайд хариулъя.

М.Энхболд: - Сайд нарт хэлж байгаа, 10 сарын 31-ний өдрийн Засгийн газрын хуралдаан дээр огцрох тухай асуудлаа сайд нарт танилцуусан, тэрнээс хойш бидний өмнө тулгамдаж байгаа яаралтай шийдвэрлэх ёстой асуудлаа шийдэх ёстой, төлөвлөж байсан асуудлуудаа шийдвэрлэх ёстой, ямар нэгэн байдлаар түргэн шуурхай хандаж, энд тэнд явж байсан асуудлуудыг хамж шимж шийдвэрлэх ийм байдал гаргаж болохгүй гэдгийг хэлж байсан. 

Өчигдөр орой 2005 оны Засгийн газрын 108 дугаар тогтоолоор томилогдсон Ашигт малтмалын хэрэг эрхлэх газрын даргыг ажлаас нь түдгэлзүүлэх шийдвэрийг Үйлдвэр, худалдааны сайд гаргасан байна гэдгийг би сонссон, гэхдээ сая энэ хурлын зааланд орж ирэх хүртэлх хугацаанд гаргасан тушаалы нь би ирүүлж үзэх гээд бас чадахгүй байна, манай Хэрэг эрхлэх газрынхан энэ дээр ажиллаж байгаа. Би гаргасан шийдвэрээ хууль бус шийдвэр байна, хүчингүй болго гэсэн ийм албан бичгийг өгөхөөр бэлтгэж байна. Хэрвээ хэлсэн хугацаанд би 1, 2 хоногийн хугацаа өгнө гэж бодож байгаа, хэлсэн хугацаанд таэр хууль бус шийдвэрээ хүчингүй болгохгүй бол би хуульд заагдсан эрх үүргийнхээ дагуу хэдийгээр Засгийн газрын Ерөнхий сайдын үүрэг болсон ч гэсэн тэр шийдвэрийг хүчингүй болгох нь зүйтэй гэсэн ийм бодолтой байгаа.

Д.Лүндээжанцан: - З.Энхболд гишүүн асуултаа асууя.

З.Энхболд: - Өөрөө дөнгөж сая 98 оны МҮАН-ын  шийдвэрийг зөв юмаа гэж үзээд яг адилхан шийдвэр гаргаж огцрох өргөдлөө өгч байна гэж ярилаа л даа. Тэгээд энэ шийдвэр гаргасан намуудын үзэж байгаа үзэл, сонгогчдын тавьж байгаа дүн хоёр бас өөр байдаг юм гэдгийг бас хэлье, 2000 онд бид нарт өөр дүн тавьсан шүү. 2-хон жилийн өмнө МАХН өөрий чинь 105 мянган гишүүн дотроосоо хамгийн шилдэг хүнээ дарга болголоо, одоо манай энэ хүнийг УИХ-ын гишүүн болгоход туслаачээ, та нар битгий өрсөлдөөчээ гэж байгаад гишүүн болгосон л доо. Тэгээд саяын өнгөрсөн танай Их Хурлын явцаас харахад өөрий чинь газрын наймаачин гэж хэлэх юм, энэ хүнтэй цуг сонгуульд ороход ялагдана гэж үзэх юм.

Хэдийгээр Засгийн газрын ажил сайн байгаа, урьд өмнөх Засгийн газраас хамаагүй илүү сайн ажилласан гэж өөрөө үзэж байгаа ч гэсэн нам чинь бас тэгж үзэхгүй байгаа юм байна л даа. Тэгээд одоо шинээр тавих гэж байгаа хүн байгаа юм, ахиад 6-хан сарын дараа Баяр гэдэг хүн дээр бид нар алджээ, энэ хүн бол юу гэдэг юм, авгайгаа олон сольсон хүн байна, дахиад солиод өгөөчээ, УИХ-аа гэж оруулж ирвэл бид нар яах вэ?

Ер нь бол Энхболд Ерөнхий сайдыг огцруулснаараа газрын наймаа, хадгаламж зээлийн хоршоо, Хадгаламжийн банк, САПУ, энэ олон асуудлуудаасаа салчихна гэж бодож байгаа бол эндүүрэл шүү дээ. Австралид тэмээн хяруул гэж шувуу байдаг, тэгээд анчид хөөгөөд ирэхээр толгойгоо элсэнд хийчихдэг, элсэнд хийчихээр анчинд харагддаггүй, тэгэхээр би өөрийгөө нуугдаж байна гэж боддог л доо, анчид нь тэгж боддоггүй шууд буудаад алчихдаг юм, тэр шувууг, тэгээд тэрэн шиг энэ олон асуудлуудаасаа зөвхөн даргаа сольсноороо мултарна, бид нар хариуцлага тооцно гэж хэлэх байх л даа. Гэтэл энэ олон асуудлуудын чинь хохирогчид энэ улсаар дүүрэн байна шүү дээ, хэдэн арван мянгаараа. Асуудал нь бол шийдэгдээгүй. Тэгээд энэ асуудлуудын хариуцлага МАХН-тай үргэлж үлдэнэ шүү дээ. Хүн сольсноор асуудал алга болохгүй, ганц хүн сольсноор намын шинэчлэл бүрэн хийгдээд дуусчихлаа, бид нар одоо цэвэрхэн улсууд гэж хэлж болохгүй шүү дээ.

МАХН Улсын Их Хуралд 60, 70 суудалтай байсан бол өөр хэрэг, гэтэл өнөөдөр та нар олонхи биш. Засгийн газрын тэргүүний өөрийнх нь хэлж байгаагаар хамгийн сайн ажиллаж байгаа Засгийн газраа огцруулж, сонгогчдын дунд хамгийн өндөр үнэлгээтэй байгаа Засгийн газраа огцруулах нь сонгуульд ялалт авчрах зүйл биш байхаа гэж би бодож байгаа юм. Тэгээд иймэрхүү зүйл асуулт гэхээсээ илүү санал юм, санал хэлэх цаггүй юм байна лээ шүү дээ, Лүндээ даргаа, тийм учраас би санал голдуу юм ярьлаа шүү.

Д.Лүндээжанцан: - Тухайн намын дотоод хэрэгт, бие биенийхээ хэрэгт ороод хэрэггүй л дээ, Энхболд Ерөнхий сайд.

М.Энхболд : - Би З.Энхболд гишүүний асуултанд хариулъя, би 98 оны тухайн үеийн 2 намын шийдвэрийг зөв, буруу гэж дүгнээгй, ийм юм болж байсан байна, энэ нь парламентад анх удаа биш, урьд нь бас ийм юм болж байжээ гэдгийг жишээ болгож хэлсэн юм. Манай намын  Их Хурлын шийдвэр, дотоод үйл ажиллагаатай холбогдсон асуудлаар тэр бид дотроо л ярьж шийдвэрлэх асуудал болохоос УИХ-ын  чуулганы танхим дотор хэлэлцүүлж шийдүүлж байх ийм асуудал бишээ гэж би бодож байна, тэр тусмаа Ардчилсан намын гишүүн хүн энэ дээр зөв, буруу үнэлэлт, дүгнэлт өгөөд байх нь зохимжгүй байхаа гэж.

Газрын наймаачин гэдэг асуудлаар шүүмжлэлтэй ханддаг зүйл их байдгаа, би үнэхээр Улаанбаатар хотыг 7 жил удирдаж ажилласан, хуулиар Улаанбаатар хотод газар олгох асуудал зөвхөн нийслэлийн Засаг даргад байдаг учраас олон хүний хүсч байсан тэр асуудлаас нэг нь шийдэгдэж, бусад нь гомдогч болдог. 2006 оны 11 дүгээр сард би УИХ-ын энэ танхим, энэ индэр дээрээс хууль хяналтын байгууллагаар шалгуулж үзүүлж, газрын наймаачин гэж дуудагдаж байсан тэр асуудлуудыг ямар нэгэн буруу зүйл байхгүй гэдгийг хууль хяналтын байгууллага тогтоож байсан гэдгийг хэлж байсан, тэрийгээ ч би өнөөдөр дахин хэлэх байна. Ер нь би өмнө нь хийж байсан ажил албаныхаа хувьд янз бүрийн санаа оноо зовж ингэж суудаг зүйл байхгүй гэдгийг дахин хэлчихмээр байна.

Ер нь Энхболд гишүүний саяын асуултаас бол манай Засгийн газрыг сайн ажиллаж байсныг Бат-Үүл гишүүн, Энхболд гишүүн нар хүлээн зөвшөөрч байгаад баяртай байна.

Д.Лүндээжанцан: - Бакей гишүүн асуултаа асууя.

А.Бакей: - Баярлалаа. Огцрох хүсэлтээ тавьсан Ерөнхий сайдын саяын илтгэл, мэдээллийг сонсож байхад Засгийн газар их зүйл амжуулсан, ажил нь их сайн байсан гэдэг ойлголт төрөхөөр мэдээлэл хийгдлээ, тэгэхээр Засгийн газар огцроход тухайн Засгийн газрын ажил сайн, муу байсан нь гол хүчин зүйл үү, эсвэл тухайн үеийн улс төрийн нөхцөл байдал гол хүчин зүйл байх уу, аль нь анхдагч вэ? Өөрөөр хэлбэл тухайн Засгийн газар их сайн байсан мөртлөө  улс төрийн нөхцөл байдлаасаа болоод Засгийн газрыг огцруулаад байхад эвлэрч байгаа юу?

Хоёрдугаарт энэ үүссэн улс төрийн нөхцөл байдал гэдгийг чинь сөрөг хүчин бий болгосон уу? Эсвэл Засгийн эрхийг барьж байгаа МАХН ийм нөхцөл байдлыг бий болгосон уу, энэ дээр ямар дүгнэлт хийж байгаа вэ, энэ нөхцөл байдалтай эвлэрч байгаа юу гэсэн 2 үндсэн асуултанд хариулт авмаар байна.

Д.Лүндээжанцан: - Ерөнхий сайд хариулъя.

М.Энхболд: - Аль нь анхдагч вэ гэдэг дээр аль алий нь Их Хурлын гишүүд та бүхэн бодох байх, би 22 сар Монгол Улсын Ерөнхий сайдаар ажилласан, энэ 22 сарын хугацаанд манай Ардчилсан намын нөхдүүд маань 2 удаа Засгийн газрыг ажлаа явуулж чадахгүй байна гэдэг үндэслэлээр огцруулах асуудал оруулж байсан. Өнөөдөр бас Ардчилсан намын зарим гишүүд маань энэ Засгийн газар сайн ажиллаж байсан, ер нь огцрох ёсгүй гэх маягтай асууж, тодруулж байна. Энэнтэй нэгэн адилаар энэ дээр бас тухайн тухайн үеийнх нь, цаг үеийнх нь нөхцөл байдалтай уялдуулж асуудлыг ойлгох ёстой байхаа гэж бодож байна.

Бий болсон улс төрийн нөхцөл байдлын хувьд бол би түрүүн илтгэлдээ ч хэлсэн, Бат-Үүл гишүүний асуусан асуултанд хариулж хэлсэн, гарсан шийдвэрийг би намын гишүүний хувьд дагах ёстой гэдгийг хэлэх байна.

Д.Лүндээжанцан: - Оюун гишүүн асуултаа асууя.

С.Оюун: - Баярлалаа, тэгэхээр аливаа улс төрийн лидер хүн Ерөнхий сайд болохдоо улс орноо хөгжүүлэх өөрийн гэсэн бодлоготой орж ирдэг байх л даа, өөрийн гэсэн бодлоготой Ерөнхий сайд болдог байх. Элбэгдоржийн Засгийн газрыг анх огцруулах саналыг МАХН гаргасан, Энхболд та Элбэгдоржийн Засгийн газар улс орноо хөгжүүлэхэд ийм ийм бодлого, реформоо хийж чадахгүй учраас би гараад илүү хийнэ, илүү их реформ хийнэ гэж Ерөнхий сайд болсон байх л даа.

Тэгэхээр би таниас юу асуух гээд байна вэ гэхээр та толгойндоо улс орноо хөгжүүлэх ямар реформын бодлоготой орж ирээд, яг өөрөө санаачлаад тэр хэрэгжүүлсэн реформын бодлоготой өнөөдөр сэтгэл хангалуун байна вэ? Ямар реформ, ямар шинэчлэлийг хийх гээд одоо ингээд огцорч байгаа учраас хийж чадахгүй, тэрэндээ харамсмаар байгаа вэ гэдгийг асуумаар байна л даа.

Та сая Их Хуралд хандаж хэлсэн үгэндээ болохоор ийм ийм зүйл хийсэн учраас манай Засгийн газар их амжилттай ажиллаж байна гэж байна, тэндээс ингээд хараад байхад жишээлбэл цалин, тэтгэвэр нэмэгдэж байхад Засгийн газраас оруулж ирсэн санал, одоо энэ төсвийн тодотгол дээр яръя, хамгийн сүүлийнх дээр яръя, 2007 оны 8 сарыг, төсвийн тодотгол дээр төрийн албан хаагчдын цалинг 200 мянгаас дээшээ болгохгүй, тэр боломж нь байхгүй, инфляци хөөрөгдөнө, мөнгө нь байхгүй гэж байсан, Их Хурал дээр ярьж байгаа төсвийн тодотгол дээр дундаж цалинг 250 мянга болгож байсан, Татварын хуулийг УИХ-ын ажлын хэсэг гараад татварын реформыг ерөнхийдөө Их Хурал дээр хийгдсэн, Авилгалын эсрэг хууль, дээрээс нь Ашигт малтмалын хууль, мөн Их Хурал дээр ажлын хэсгүүд гараад тэр реформыг үндсэндээ Улсын Их Хурал хийгээд Засгийн газар хэрэгжүүлсэн. Үдийн цайны хөтөлбөрийг Ерөнхийлөгч санаачлаад өргөн бариад Их Хурал батлаад, Засгийн газар хэрэгжүүлж байгаа. 

Засгийн газар би санаж байна, хүүхдийн мөнгөн дээр 5000 төгрөг гэж оруулж ирээд Их Хурал дээр нэлээд  юм болж байгаад 10 мянган төгрөг болж батлагдаж бйсан. Тэгэхээр би юу асуух гээд байна гэхээр таны өөрийн санаачилсан улс орноо хөгжүүлэх томоохон реформ юу байсан бэ? Хэрэв та Ерөнхий сайдаар еще сонгууль болтол байсан бол юу хэрэгжүүлэх гээд тэрийгээ хэрэгжүүлж чадахгүй үлдсэн бэ гэдгийг асуумаар байна.

Тэгэхээр одоо эрчим хүчний асуудлаар 99 удаа холбогдлоо гэж ярьж байна, тэр асуудал ч гэсэн Буман нарны гэрлийн асуудал ч гэсэн Их Хурал дээр шийдэгдсэн асуудал. Засгийн газраас өргөн барьсан төсөв, үндсэн чиглэл дээр 5, 10 сумыг холбох байснаар орж ирэхэд Их Хурал 2 жилийн дотор энэ үлдсэн бүх 130, 140 сумаа холбоё гэдэг шийдлийг Их Хурал дээр гаргасан юм. Тэгэхээр би Засгийн газрын, таны Ерөнхий сайд гэж улс төрч лидерийн хувьд ямар реформын бодлого гаргаж ирээд хэрэгжүүлсэн бэ гэдгийг асуумаар байна. Тэгж Их Хурал, Засгийн газар таны ажлыг ялгаж салгахгүй бол Их Хурлын  хийсэн, Ерөнхийлөгчийн санаачилсан, магадгүй цөөнхийн ч гэсэн санаачилсан, тэр нь ажил хэрэг болсон юмыг Засгийн газар хийсэн юм шиг яриад байгаа, таны илтгэлээс харагдаад байна л даа. Сайн хэрэгжүүлж болно, Их Хурлаас гаргасан, баталсан тогтоол, шийдвэрүүдийг. Гэхдээ та бол санаачлаагүй гэдгийг би энэ дээр бас тодруулмаар байгаа юм л даа.

Д.Лүндээжанцан: - Ерөнхий сайд хариулъя.

М.Энхболд: - Би хийсэн танилцуулгынхаа төгсгөлд бидний оруулж ирж байсан асуудалд анхаарал, шүүмжлэлтэй хандаж, улам бүр чамбайруулахын төлөө, бас оновчтой санаа оноо гаргаж ажиллаж байсан Их Хурлын  гишүүддээ талархсан, энэ үгний цаана өнгөрсөн 2 жил шахам хугацаанд улс орны амьдралд бий болсон бүх зүйлийг би ганцаараа хийсэн, ганцхан үндэсний эв нэгдлийн Засгийн газар хийсэн гэж хэлээгүй байгаагийн илэрхийлэл юм гэдгийг хэлмээр байна. Энэ үгийг сонсоод эрхэм гишүүд та бүхэн бас зөв талаас нь ойлгож байгаа байхаа гэж бодож байна.

Гэхдээ татвар, бизнесийн орчинг сайжруулах, нийгмийн хамгаалал, халамжийг дээшлүүлэх, бүтээн байгуулалтын ажлыг түргэтгэх чиглэлээр миний санаачилж, хийсэн, хэрэгжүүлсэн ажил бол бий. Хүүхэд, гэр бүлийг 100 мянган төгрөгийн асуудлыг МАХН-ын бүлэг санаачилж байсан, Намын бүлэг дээр би бас энийг анх тооцоогий нь хийж санаачилж оруулж байсан. Татварын 15, 30 хувийн, 10, 25 хувь болгосон энэ 5, 5  хувь бууруулсныг энэ санаачилгыг би санаачилж байсан, түүнийг манай Ардчилсан намын гишүүд бас талархаж надад баяр хүргэж байсан. Бүтээн байгуулалтын ажлын хувьд жилд 7 сумыг эрчим хүчний эх үүсвэртэй холбодог байсныг 66 сумыг эрчим хүчний эх  үүсвэртэй холбодог болгосон. Жилд 100 орчим километр хатуу хучилттай зам тавьж байсныг 540 километр хатуу хучилттай зам тавьдаг болгосон, гэх мэтчилэнгээр хийж хэрэгжүүлсэн ажлын хувьд олон зүйл байгаа. Энд бол олон талын хүч, дэмжлэг, хүчин нөлөөлөл байсан  гэдгийг би үгүйсгэхгүй.

Уул уурхайн салбарын хувьд энэ сонгуулийн бүрэн эрхийн хугацаанд бодож, төлөвлөж байсан асуудлаа УИХ-д өргөн барьсан, тэр маань жаахан удааширч байгаад сэтгэл жаахан дундуур байгаа. 

Д.Лүндээжанцан: - Содномцэрэн гишүүн асуултаа асууя.

Ч.Содномцэрэн: - Таныг Ерөнхий сайдаар ажиллах хугацаанд хариуцлагагүй байдал газар авсан  тухай Ардчилсан намын зөвлөл удаа дараа анхааруулж, огцрохыг 2 удаа шаардсан. Гэтэл та энэ асуудлыг хүлээж аваагүй. Би боддог юмаа, хэрвээ хүлээгээд авсан бол та бас намынхаа хурал дээр энэ хариуцлагагүй байдлын тухай нэлээд яриулж загнуулахгүй байсан болов уу гэж би боддог юм. Тэгээд намын хурал таныг бас энэ байдлыг чинь дүгнээд гишүүд нь бас энэ байдлы чинь тооцох хэрэгтэй гээд ингээд бас арга хэмжээ авсан болов уу, тэгээд одоо энэ таны санал, өргөдөл намын их хурлаас гарсан үр дүнд үндэслэж би орж ирж байна гэж би бодож байгаа л даа.

Асуулт нь юу гэхээр ер нь бол бидний тавьсан шаардлага зөв байж уу, танд юу гэж бодогдож байна вэ, заавал одоо тэгж өөрийнхөө намаар шаардуулж байж, Их хурлаа хийж байж, ингэж байж хариуцлагын асуудал ярих хэрэг байсан юмуу, бидний тавьсан шаардлагыг сөрөг хүчин гэлгүйгээр хүлээж аваад бас ингээд ухамсарлаад ингээд яасан бол цаг хугацаа ч гэсэн энэ улс орон хожих байсан юм болов уу гэж би боддог юм. Энэ дээр таны бодол юу байна?

Хоёрдугаарт таны илтгэлээс үзэхэд Засгийн газар их сайн ажилласан тухай, бүтээн байгуулалтыг хийж байгаа тухай, олон том усан цахилгаан станц байгуулагдаж байгаа тухай зөндөө ярилаа л даа, яг газар дээрээ байдал ямар байна вэ гэхээр  хийж хэрэгжиж байгаа юм бас хэцүү байна шүү дээ, одоо Засгийн газраас 7 сард төсвийн тодотгол гэж оруулж ирсэн, уг нь бол төсвөө сайн  хийгээд орлого зарлагы нь сайн тооцоод  яасан бол тодотгол хийдэггүй л дээ, гэхдээ яах вэ энэ Засгийн газрын хүсэлтийг хүлээж аваад УИХ тодотгол хийж өгсөн. Тэрийг таны илтгэлд дурдсан тэр том станцууд дээр бас нэмэлт хөрөнгийн асуудлыг шийдэж өгсөн, жишээлбэл Тайширын усан цахилгаан станц дээр 4 тэрбум төгрөгийн асуудлыг 7 сард шийдэж өгсөн, одоо ганц ч төгрөг очоогүй байна. Та бол их сайхан яриад байх юм, яг газар дээрээ хийж байгаа юм энэ ажил, ам хоёрын чинь зөрүү гараад байна шүү дээ.

Саяхан би тэр Тайширын усан цахилгаан  станц дээр очоод ирсэн, Монголын Засгийн газраас ганц ч төгрөг орж ирээгүй, төсвийн тодотгол батлагдсан гэж би сонссон, ганц ч төгрөг орж ирээгүй. Одоо 11 сард багтаагаад бид нарт цахилгаанаа өгмөөр байна, мөнгө нь орж ирэхгүй байна гэсэн ийм асуудал тавьж байна, өчигдөр надтай эрчим хүчний энэ судалгаа шинжилгээний төвийнхөн уулзсан, 4 удаа бид Сангийн яаманд инвойсь өгсөн гэж байна, тайлангаа гаргаад, тооцоогоо гаргаад өгсөн, 4 удаа өгсөн, 4 удаа гаргаж өгч байхад эхнийх нь ядаж орж ирээгүй байна гэж. 

Тэгээд энэ нөгөө сайхан яриад байдаг, яг хийж байгаа юм байхгүй байна шүү дээ, сайдаа. Одоо тэгээд цаашдаа яах юм, ганцхан жишээ дурдахад ийм байна. Одоо тэгээд нэг хэсэг хугацаанд үүрэг гүйцэтгэгчид гээд тэгээд энэ асуудал бол зөвхөн энэ станц дээр ингэх нь, гэтэл харанхуй 2 аймаг байж байдаг, Монгол улсын хэмжээнд, төвийн эрчим хүчтэй холбогдоогүй 2 аймгийг би 4 жил ярьж байна. Энэ жилийн төсвийн төслийг аваад үзсэн чинь нөгөөхий чинь цахилгаан станцад холбогдоно гээд мөнгий нь талы нь хасаад хаясан байх жишээтэй, гэтэл нөгөө тодотголоор хуваарилсан мөнгө нь ороогүй. Ганцхан бодитой жишээ бол энэ байна. Тэгээд ингээд сайхан яриад байдаг, ярьсаар байгаад тэгээд одоо үндсэндээ энэ парламент дуусах нь байна шүү дээ. Энэ Засгийн газар чинь ярьсаар байгаад дуусах нь.

Д.Лүндээжанцан: - Хариулъя, ер нь ийм шүү дээ, тусгайлан хэлэлцүүлэг явуулахгүй гэсэн үг байгаа юм шүү дээ, хуулинд, зөвхөн асуулт хариулт явуулж, асуулт асууж, тэгээд үндсэн чиглэл, төсөв ороод ирэх үед энийгээ ярьж болно шүү дээ. Энхболд Ерөнхий сайд.

М.Энхболд: - Би илтгэл тавиагүй, танилцуулга хийсэн.  Дэгийн хуулинд ч танилцуулга хийнэ гэсэн байгаа учраас тэр дагуу нь танилцуулга хийсэн юм. Хариуцлагагүй байдалтай холбогдуулж огцруулах тухай асуудлыг Ардчилсан намаас өнгөрсөн 2 жилийн хугацаанд 2 удаа тавьсан, тэрийг би хүлээж аваагүй бишээ, Засгийн газар огцруулах, огцруулахгүй тухай асуудлыг хуулиар УИХ шийддэг. УИХ түүнийг хүлээж аваагүй.

Хоёрдугаарт саяын миний хийсэн танилцуулга дотор ямар нэгэн байдлаар овойлгож, оцойлгож, өнгө будаг хийж ярьсан зүйл байхгүй. Бодитой хийгдсэн ажил, өнөөдөр газар дээрээ яг ямар байгаа, тэрийг л би товчхон хэлэхийг оролдсон, энийг ард түмэн  бас мэдэж байгаа байхаа.

Тайширын усан цахилгаан станцад нэмэлт хөрөнгө хуваарилсан асуудлыг өгөхөд өнөөдөр ч бэлэн байгаа, гүйцэтгэгч байгууллага санхүүгийн дүрэм, журмынхаа дагуу өмнө нь Монгол улсын төсвөөс гарсан мөнгөөр хийсэн ажлынхаа тайланг оруулаад ирвэл тэр санхүүжилтийг хийхэд болохгүй зүйл байхгүй. Энэ 11 сард эхний трубин ажиллаж эхлэх тэр графикийнхаа дагуу ажил явагдаж байгаа.

Д.Лүндээжанцан: - Батжаргалын Батбаяр гишүүн асуултаа асууя.

Б.Батбаяр:  - Баярлалаа, тэгээд юу л даа, Засгийн газрын асуудал бол нам, бүлэг болж талцах юмуу, нэг, хоёр хүнд тал засч сайд болгох ийм асуудал биш л дээ, энэ бол улс орны хувь заяаны асуудал, тийм учраас би энэ асуудалд гишүүд нэлээд нухацтай хандах байхаа гэж найдаж байгаа юм, тэгээд нэг зүйлийг хэлэхэд би энэ Засгийн газрыг сайн ажилласан гэж хэлэхгүй, гэхдээ бас муу ажилласан гэж хэлж чадахгүй, ний нуугүй хэлэхэд. Яагаад ингэж хэлж байна гэхээр зэрэг би өнгөрсөн 10 сард энэ сонгогчидтойгоо жил бүхэн уулздаг юм байгаа юм, Ахмадын өдөр гээд нэг уулзалт болдог юм, тэнд мянга орчим хүн ирсэн, тэгээд тэд нарын ярианаас би энэ дүгнэлтийг хийсэн шүү. Энэ бол миний дүгнэлт биш гэж хэлмээр байна. Дутуу дулимаг хийсэн, буруу хийсэн, шүүмжлэлтэй хандах ийм асуудал бий юу гэвэл бий. Би ингэж л дүгнэж яваа гэдгээ энд хэлэх ёстой гэж бодож байна.

Тэгээд би 2 асуултыг асуумаар байна, 3 ч юмуу, тэгэхээр дотоодын нийт бүтээгдэхүүний үйлдвэрлэлийг тэд болголоо, эдэн хувиар өсгөлөө гээд дарга, сайд бүхний амнаас нэг үг гарах юм. Тэгж өссөн байж болно, гэхдээ энэ маань жирийн иргэдэд яаж хүрсэн юм бэ, энэ талаар танд судалгаа байна уу, энэ талаар надад хариу өгнө үү, яг жирийн иргэдэд.

Хоёрдугаар асуулт юу гэхээр би бол алт, зэс, нүүрс ухаад, мал маллаад, мөнгө олоод сайн сайхан амьдарна гэхэд нэг их итгэхгүй байгаа. Гэхдээ мөнгө олох хэрэгтэй юу гэвэл хэрэгтэй. Тэрийг байгаа үед нь зөв ашиглах ёстой юу гэвэл ёстой гэж би өөрөө бодож явдаг юм. Гэтэл одоо энэ томоохон хэмжээний бүтээн байгуулалт чинь ерөөсөө урагшаа явахгүй байгаа шүү дээ, ерөөсөө явахгүй байгаа. Таны дурдсан тэр нэг хэдэн аймаг, суманд магадгүй 500 хүнтэй суманд цахилгаан тэдэн тэрбумаар татлаа л гэнэ, тэдэн километр зам барилаа л гэнэ, тэдэн тэрбум төгрөг зарлаа л гэнэ, эний чинь би бүтээн байгуулалт гэж бодохгүй байгаа шүү. Хамгийн гол нь бүтээн байгуулалт гэдэг чинь эргээд мөнгө авчрах, эргээд эдийн засгаа сэргээх энэ асуудалд хандах ёстой гэж бодож байгаа юм. Тэгэхээр энийг та юу гэж бодож байгаа вэ? Энэ том бүтээн байгуулалтын асуудлаа шийдэж чадаагүйгээ ямар учраас шийдэж чадаагүй юм, хэн буруутай юм гэдгийг бидэнд хэлж өгөхгүй юу гэж асуух байна.

Мөн гуравдугаар асуулт юу гэхээр зэрэг хамгийн гол бүтээн байгуулалт бол гол эдийн засгаа сэргээх, иргэдийнхээ амьдралыг дээшлүүлэх, энэ бүтээн байгуулалт юу гэхээр би өрсөлдөх чадвар бүхий үйлдвэрлэлийг дэмжиж, орчин үеийн техник технологийг ашиглаж, малын гаралтай түүхий эд, хөдөө аж ахуйгаа сэргээх гэж бодож байгаа. Хүнсний хангамжаа сайжруулах гэж бодож байгаа, дотоодын үйлдвэрлэ лээ дэмжих гэж бодож байгаа, экспортыг багасгах гэж бодож байгаа, экспортыг нэмэгдүүлэх, импортыг багасгах гэж бодож байгаа, энэ тал дээр та саналаа хэлэхгүй юу?

Дөрөвдүгээрт юу гэхээр зэрэг  сая Бат-Үүл гишүүн хэллээ, одоо Засгийн газар, Ерөнхий сайд огцрохоор зэрэг үүрэг гүйцэтгэгч гэж би болдог   /4 минутын хугацаа дуусч  микрофон тасрав/, энэ чинь чоно борооноор гэчихээд  доодох хүмүүс нь идэж уудаг тийм далим болно шүү, олон удаа нотлогдсон асуудал, энэндээ анхааралтай хандаасай. Энэ дээр УИХ-аас шийдвэр гаргавал зүгээр шүү.

Д.Лүндээжанцан: - Ерөнхий сайд хариулъя.

М.Энхболд: - Батбаяр гишүүнд баярлалаа. Дотоодын нийт бүтээгдэхүүний үйлдвэрлэлийн хэмжээг зөвхөн бид нар ч энэ танхимд яриад байгаа юм бишээ, энийг дэлхийн бүх л улс орнууд энэ тоон үзүүлэлтээр улс орныхоо хөгжлийн түвшингийн хурдац, хүрсэн түвшин байдлаа үнэлж, дүгнэж явдаг учраас бид тэр тоон үзүүлэлтийг албан ёсны гаргадаг байгууллагаас нь харж хандаж явахаас өөр арга байхгүй.

Хийж хэрэгжүүлсэн ажлын үр дүнг бас бага ч гэсэн гарсан гэж ойлгож байгаа, дэлгэрүүлж яривал олон зүйл байх нь ойлгомжтой. Гэхдээ манай улсын үндэсний статистикийн байгууллагаас гаргасан тоогоор бол ядуурлын түвшин 36.1 хувь байсан бол 32.6 хувь болж буурсан гэж ингэж 4 орчим хувиар буурсан гэж статистик мэдээнд гарсан байгаа. Ийм буурах хандлага сүүлийн жилүүдэд байгаагүй, өнгөрсөн жилүүдийн хугацаанд ийм хандлага гарч байгаа учраас энэ нь та бидний авч хэрэгжүүлсэн ажлын үр дүн гэж бас хэлэх ёстой байхаа гэж бодож байна.

Бүтээн байгуулалтын ажлыг УИХ-ын баталсан төсвийн хүрээнд Засгийн газар зохион байгуулж ажиллаж байгаа. Энэ жилийн бүтээн байгуулалтын ажлын дүн, санхүүжилт 97, 98 орчим хувийн биелэлттэйгээр жилийн эцсээр гарах төлөв байдалтай байна. Хийгдэж байгаа ажлуудын явц байдлыг Засгийн газар удаа дараагийн хурлаараа авч хэлэлцэж, салбар хариуцсан сайд нар газар дээр нь очиж үзэж, харж, ажлыг эрчимжүүлж байгаа. Ер нь төр бол ард түмнийхээ сайн сайхан амьдралын төлөө бас хийх ёстой зүйлээ хийх ёстой гэж бодож байгаа юм. Ялангуяа жижиг үйлдвэрлэл, бизнес хөгжүүлэхэд шаардагдаж байгаа томоохон дэд бүтцүүдийг бүрдүүлж өгөх асуудлыг төр хийх ёстой, хийж өгөх ёстой. Тэгж байж тэнд хүмүүсийн амьдрал сайжрах, ажил хөдөлмөр эрхлэх нөхцөл бололцоо бүрдэх учиртай.

Монгол улсад үйлдвэрлэгдэж байгаа бүтээгдэхүүний хэмжээний чанар аль аль нь сүүлийн жилүүдэд бас нэмэгдэж байгаа гэдгийг би бас хэлмээр байна, ганцхан жишээ дурдахад Европын холбоонд GSP хөтөлбөрийн хүрээнд 7200 нэр төрлийн бүтээгдэхүүн бид хөнгөлөлттэй экспортлох эрхтэй, энэ хөтөлбөрийн хүрээнд экспортолж байгаа бараа бүтээгдэхүүний хэмжээ, тоо жилээс жилд өсч байгаа, энэ бол бидний бас гадаад зах зээлд экспорт нэмэгдүүлж байгаа бас нэг гол үзүүлэлт гэж хэлж болно. Экспорт, импортоосоо давж, манай Засгийн газрын ажилласан сүүлийн 2 жилийн хугацаанд гадаад худалдаа ашигтай гарсан талаар би танилцуулгадаа хэлсэн байгаа.

Би Бат-Үүл гишүүний асуусан асуултанд түрүүн хариулахдаа хэлж байсан, Засгийн газрын гишүүдийг үлдэж байгаа хугацаанд янз бүрийн асуудлыг яаруу сандруу шийдэж асуудалд битгий хөнгөн хоомой байдлаар битгий хандаарай гэдгийг би анхааруулж сануулж хэлсэн. Үүрэг гүйцэтгэгчээр ажиллах хугацаанд чоно борооноор гэдэг шиг юм ийм юм болохгүй байхаа гэж би бодож байгаа.

Д.Лүндээжанцан: - Баярцогт гишүүн асуултаа асууя.

С.Баярцогт: -  Би Ерөнхий сайдын өргөдлөө өгөөд оруулж ирж байгаа асуудлыг ойлгож байна, гэхдээ зарим нэг зүйлүүд нь танилцуулга дээр нь ойлгомжгүй байна. Үндсэн хуулийн 43 дугаар зүйлийн 1-д заасны дагуу хувь хүний асуудал ерөөсөө хөнддөггүй, Ерөнхий сайд өөрийнхөө хүсэлтээр ажлаасаа чөлөөлөгдөх тухай асуудал байх юм бол энэ бол чөлөөлөгдөх тухай асуудал байдаг. Харин Засгийн газар бүрэн бүрэлдэхүүнээрээ үйл ажиллагаагаа явуулах бололцоогүй боллоо гэж үзвэл огцруулах тухай асуудлаа оруулж ирдэг. Тэгэхээр би бол энэ асуудлаа танилцуулга ч тэр, оруулж ирсэн хэлбэр нь ч тэр буруу байна гэж хувьдаа үзэж байна. Ийм тохиолдол урьд нь гарч байсан уу гэвэл гарч байсан, 98 онд.

Ерөнхий сайд Энхсайхан оруулж ирэхдээ ямар асуудал тавьж байсан бэ гэхээр улс төрийн  нөхцөл байдлаас үүдээд манай Засгийн газар бүрэн эрхээ хэрэгжүүлэх бололцоогүй болсон учраас би огцруулах хүсэлтээ оруулж ирж байна гэж асуудал тавьж байсан, гэтэл таны энэ танилцуулга хүсэлт бол Үндсэн хуулийн 43 дугаар зүйлийн 1-тэй таарахгүй байна. Тэгэхээр би бол чөлөөлөгдөх хүсэлт юмуу гэж хувьдаа ойлгоод байна. Гэхдээ бичигдсэн хэлбэрүүдий нь харахаар дандаа огцрох тухай асуудлууд яригдаад байна. Тэгэхээр та бол хувь хүний асуудал биш, Засгийн газрыг бүрэн бүрэлдэхүүнээр нь огцруулах тухай танилцуулгыг УИХ-д оруулж ирэх ёстой байсан. Тэгээд энэ техник талаасаа бол Засгийн газар, та өөрөө, таны хуулийн зөвлөхүүд дутуу, буруу ажилласан байна, энэ президентийг бид засах хэрэгтэй. Яг өмнө нь болсон юм шүү, та 43-ын 2 гэж бодож байгаа бол 43-ын 2 бол 43-ын 1 дээрээ үндэслэж гарч ирж байгаа ийм заалт байгаа, энийг би анхааруулж нэгдүгээрт хэлэхгүй бол болохгүй байна, энэ бол энэ хэлэлцүүлгийн явцад засагдах байх гэж бодож байна.

Гол асуулт нь юу вэ гэхээр ерөөсөө цөөнхөөрөө болж огцордог Засгийн газар гэж угаасаа байхгүй, цөөнх бол бодитойгоор асуудлыг дандаа шүүмжилж байсан, энэ Засгийн газрыг анх байгуулагдахаас нь эхлээд хэлсэн, буруу байгуулагдсан, буруу замаар будаа тээвэл буцахдаа шороо тээнэ, зарчмын хувьд байгуулагдахдаа буруу байгуулагдсан, өмнөх Засгийн газраа огцруулсан кноп болгоны төлөө нэг нэг хүнтэй намуудад сайдын суудал өгч улс төрчдийг сайдын суудлаар хүмүүжүүлдэг, яамдыг хувийн компани шиг ажиллуулдаг, хариуцлага тооцдоггүй, толгойгий нь илдэг ийм үйл ажиллагаанууд энэ Засгийн газрын нэр хүндийг, даамжраад МАХН-ын нэр хүндийг унагаасан учраас энэ Засгийн газар олонхийнхоо шаардлагаар огцорч байна гэж би үзэж байгаа юм.

Энэ хугацаа бол Монгол улсын түүхэнд алтан үе байсан уу гэвэл алтан үе байсан, эдийн засгийн хувьд. Бүх манай экспортын нэр төрлийн бараанууд өссөн байсан, байгаль орчин сайхан байсан, малын тоо толгой өссөн, бүх үзүүлэлтээрээ бид нар амжилттай сайн ажиллах бололцоо байсан, гэхдээ энэ бүх боломжийг энэ Засгийн газрыг бүрэлдүүлсэн буруу арга хэмжээ нь өөрөө ажиллах ямарч бололцоогүй болгосон. Тийм учраас би МАХН саяынхаа их хурлаар намын даргаа сольж Ерөнхий сайдаа өөрчлөх ёстой гэсэн ийм байр суурь гаргасан байх, тэгэхгүй таны танилцуулгыг уншаад, сонсоод ингээд Засгийн газрын Ерөнхий сайд нь ийм ажлууд хийчихээд одоо би огцоръё гэх юм бол хэн ч, хэзээ ч ойлгохгүй ийм юм болно. Тэгэхээр бид нар асуудлыг зөв тавьж, асуудалд бас зөв хандах хэрэгтэй гэж бодож байна. Энэ бол таны хувь хүний асуудал ерөөсөө биш.

Д.Лүндээжанцан: - Хариулъя.

М.Энхболд: - Бараг Баярцогт гишүүний санал юмуу даа, Үндсэн хуулийн 43 дугаар зүйлийн 1 дэх хэсэгт Засгийн газар бүрэн эрхээ хэрэгжүүлэх боломжгүй гэж үзвэл хугацаа дуусахаас өмнө огцрох тухайгаа Ерөнхий сайд УИХ-д өргөн мэдүүлж болох тухай заасан байгаа, тэгээд би бол Засгийн газрын тэргүүний хувьд бүрэн эрхээ хэрэгжүүлэх ийм боломжгүй болсон учраас огцрох нь зүйтэй гэж үзэж байна гэдэг байдлаар Монгол Улсын Ерөнхийлөгчтэй зөвшилцөж УИХ-д энэ асуудлыг өргөн барьсан, ингээд хэрхэн яаж хэлэлцэгдэх нь та бүхний асуудал байхаа гэж бодож байна.

Д.Лүндээжанцан: - Эрдэнэбүрэн гишүүн асуултаа асууя. Өөрөө огцрох хүсэлтээ гаргаж байгаа, эсвэл Засгийн газрын гишүүдийн тэн хагас нь огцрох хүсэлтээ гаргасан тохиолдолд тусгай дэгээр тусгайлсан хэлэлцүүлэг явуулахгүй гээд заасан байхгүй юу, дэгийн хуульд. Яах вэ бас хууль номтой нь холбоотой асуулт асууж, хариулт авч болно гэсэн заалт байгаа юм. Эрдэнэбүрэн гишүүн асуултаа асууя.

Р.Эрдэнэбүрэн: - Баярлалаа, нэг асуулт асуух гэсэн юм,  саяын Ерөнхий сайдын тавьсан хэлсэн үгнээс харахад Их Хурлын гишүүд огцруулах кноп дарахад маш хэцүү байдалтай, маш сайн  ажилласан тийм мэдээлэл хийлээ, хамгийн гол нь энэ огцрохыг хүссэн өргөдөл бол улс төрийн нөхцөл байдалтай холбогдуулан гээд битүү хатуу юм болчихоод байгаа юм, яах вэ МАХН-ын их хурлаас ийм шийдвэр гарсныг нь бид нар мэдэж байгаа. Яг ямар ямар үндэслэлээр ийм шийдвэр гаргах болсныг жаахан дэлгэрүүлэх тийм боломж байх уу, байхгүй юу гэдгийг нэгдүгээрт асуух гэсэн юм.

Хоёрдугаарт цаашдаа ер нь ингээд өргөдөл өгсөн тохиолдолд Их Хурал дээр ингэж хэлэлцээд байдаг явдал ер нь ямар юм бэ? Одоо жишээлбэл өргөдлөө өгсөн тохиолдолд Их Хурал огцруулахгүй гээд шийдвэр гаргавал яах юм бэ? Энэ дээр ер нь юу гэж бодож байгаа вэ, ийм 2 асуулт байна.

Д.Лүндээжанцан: - Энийг одоо Ерөнхий сайдаас асуух асуулт биш л байна л даа, парламентын засаглалтай аль ч улсад өөрөө огцрох хүсэлтээ гаргаж л байдаг, Засгийн газар нь солигдож байдаг, энэ бол нийтлэг жишиг байгаа шүү дээ.

Р.Эрдэнэбүрэн: - Лүндээ даргаа би танаас асуугаагүй шүү дээ.

Д.Лүндээжанцан: - Тэгээд энийг одоо Ерөнхий сайд өөрөө огцроё гээд байхад та энийг чинь Ерөнхий сайдад тулгаж асуугаад байх нь зохимжгүй байна.

Р.Эрдэнэбүрэн: - Харин энийг чинь парламент дээр хэлэлцэж байх нь зөв юмуу, буруу юмуу, цаашдаа гэж.

Д.Лүндээжанцан: - Ерөнхий сайдаас уу, огцрох хүсэлт тавьсан Ерөнхий сайдаас, тэрийг хариулъя.

М.Энхболд: - Би хоёрдугаар асуултанд нь тодорхой хариулж мэдэхгүй байна. Эхний асуудлын хувьд бол манай намын Их Хурлаас гарсан шийдвэр бол ардчиллын зарчим дээр, шударга сонгуулийн үр дүнгээр бий болсон ийм шийдвэрээ. Энэ дээр цааш нь би УИХ дээр дэлгэрүүлж яриад байх боломж бололцоо байхгүй байна.

Д.Лүндээжанцан: - Асуулт асуух гишүүд асуултаа асууж дууслаа, хариулт авч дууслаа. 

УИХ-ын дэгийн тухай хуулинд энэ асуудлаар тусгайлсан хэлэлцүүлэг явуулахгүй гэж заасан, одоо Байнгын хорооны санал дүгнэлтийг сонсоё, Байнгын хорооны санал, дүгнэлтийг УИХ-ын гишүүн Цанжид танилцуулна, Цанжид гишүүнийг индэрт урьж байна.

А.Цанжид: - УИХ-ын дарга, эрхэм гишүүд ээ, Монгол Улсын Үндсэн хуулийн 43 дугаар зүйлийн 1 дэх хэсэгт заасны дагуу Монгол Улсын Ерөнхий сайдаас цаашид бүрэн эрхээ хэрэгжүүлэх боломжгүй гэж үзэж огцрох тухайгаа 2007 оны 11 дүгээр сарын  5-ны өдөр УИХ-д өргөн мэдүүлсэн юм.

Ийнхүү Ерөнхий сайд огцрох тухайгаа илэрхийлж УИХ-д саналаа өргөн мэдүүлсэн бол Төрийн байгуулалтын байнгын хороо 48 цагийн дотор хуралдаж Засгийн газрыг бүрэн бүрэлдэхүүнээр нь огцруулах тухай тогтоолын төсөл боловсруулж нэгдсэн хуралдаанд оруулахаар заасан УИХ-ын Чуулганы хуралдааны дэгийн тухай хуулийн 39-ийн 1 дэх хэсгийг үндэслэж тус Байнгын хороо 2007 оны 11 дүгээр сарын 7-ны өдрийн хуралдаанаараа Ерөнхий сайдын огцрох хүсэлттэй холбогдсон УИХ-ын тогтоолын төслийг хэлэлцээд нэгдсэн хуралдаанд оруулж байна. Анхаарал тавьсанд баярлалаа.

Д.Лүндээжанцан: - Цанжид гишүүнд баярлалаа, одоо санал хураалт явуулна. Байнгын хорооны дүгнэлтээс асуух, тусгай дэгээр явагддаг хуультай учраас одоо ингээд шууд санал хураалт явуулна.

Тогтоолын төслийг би уншиж танилцуулна, өчигдөр Төрийн байгуулалтын байнгын хороо оруулж ирсэн, Засгийн газрыг эхлээд санал хураалтаа явуулна.

Монгол Улсын Ерөнхий сайд Миеэгомбын Энхболдын огцрох тухай хүсэлтийг хүлээн авъя гэсэн томъёоллоор санал хураалт эхлээд явуулна, дараа нь тогтоолоо батална. 

Монгол улсын Ерөнхий сайд Миеэгомбын Энхболдын огцрох тухай хүсэлтийг хүлээн авах нь зүйтэй гэсэн Төрийн байгуулалтын байнгын хорооны саналаар санал хураалт явуулъя.

Санал хураалтанд 47 гишүүн оролцож, зөвшөөрсөн 42, татгалзсан 5, 89.4 хувийн саналаар Монгол Улсын Ерөнхий сайд Миеэгомбын Энхболдын огцрох тухай хүсэлтийг Их Хурал хүлээн авлаа.

УИХ-ын тогтоол, Төрийн байгуулалтын байнгын хороо оруулж ирнэ гэж заасан, би тогтоолыг уншъя. Та бүхэнд тарсан байгаа.

Засгийн газрыг огцруулах тухай, Монгол Улсын Үндсэн хуулийн 25 дугаар зүйлийн 1 дэх хэсгийн 6 дахь заалт, 43 дугаар зүйлийн 2 дахь хэсэг, УИХ-ын Чуулганы хуралдааны дэгийн тухай хуулийн 39 дүгээр зүйлийн 1 дэх хэсэг, Засгийн газрын тухай хуулийн 21 дүгээр зүйлийн 1 дэх хэсэг, ил санал хураалтын дүнг үндэслэн Монгол Улсын Их Хурлаас Тогтоох нь:

1.Монгол Улсын Ерөнхий сайд Миеэгомбын Энхболдын огцрох тухай хүсэлтийг хүлээн авсугай.

2.Монгол Улсын Ерөнхий сайд Миеэгомбын Энхболдын огцрох тухай хүсэлтийг хүлээн авсантай холбогдуулан түүний тэргүүлсэн Засгийн газрыг бүрэн бүрэлдэхүүнээр нь огцруулсугай.

3.Шинэ Ерөнхий сайдыг томилогдох хүртэл үүрэгт ажлаа гүйцэтгэж байхыг Ерөнхий сайд М.Энхболдод, шинээр Засгийн газрын гишүүн-сайд томилогдтол үүрэгт ажлаа гүйцэтгэж байхыг Засгийн газрын гишүүдэд даалгасугай.

Энэ тогтоолыг 2007 оны 11 дүгээр сарын 8-ны өдрөөс эхлэн дагаж мөрдсүгэй гэсэн тогтоол байна, тогтоолыг баталъя гэсэн санал хураалт явуулъя.

Санал хураалтанд 48 гишүүн оролцож, зөвшөөрсөн 44, татгалзсан 4, 91.7 хувийн саналаар тогтоол батлагдлаа /11.34.22 цаг/.

УИХ-ын эрхэм гишүүд ээ, та бид Монгол Улсын Ерөнхий сайд Миеэгомбын Энхболд улс төрийн нөхцөл байдлын улмаас огцрох тухай хүсэлтээ УИХ-д гаргасныг хэлэлцэж хуулийн дагуу шийдвэрлэлээ. Миеэгомбын Энхболд болон түүний тэргүүлсэн Засгийн газар монголын нийгмийн хөгжлийн ээдрээ төвөгтэй хүнд үед ажиллаж, Засгийн газрын үйл ажиллагааны хөтөлбөрийг хэрэгжүүлэхийн төлөө хичээл зүтгэл гарган ажиллаж ирсэн, түүний тэргүүлсэн Засгийн газрын үед татварын дорвитой шинэчлэл хийгдсэн, улсын төсвийн орлого нэмэгдэж, эдийн засгийн өсөлтөд ахиц гарсан, нийгмийн тулгамдсан асуудлыг шийдвэрлэхэд чиглэсэн бодит тодорхой алхмууд хийгдсэн. Улс орны бүтээн байгуулалтын өргөн цар хүрээтэй ажил эрчимжсэн. 

М.Энхболдын Засгийн газрын үед эхэлсэн, үр дүнгээ өгч байгаа эдгээр арга хэмжээ, хөгжлийн бодлогыг дараагийн Засгийн газар залгамжлан үргэлжлүүлнэ гэдэгт найдаж байна. 

М.Энхболд өнөөдөр Ерөнхий сайдын албыг өгч байгаа боловч цаашдаа монголын төрд ажиллах нь ойлгомжтой, УИХ-ын гишүүн М.Энхболдын цаашдын ажилд амжилт хүсч байна. Ингээд энэ асуудал дууслаа.

Дараагийн асуудалдаа оръё, Монгол улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төслийн анхны хэлэлцүүлэг явуулах ёстой, Эдийн засгийн байнгын хороо бэлэн үү? Одоо үндсэн чиглэл, мөнгөний бодлогын хэлэлцүүлэг явагдах ёстой, дарааллаад.

Тэгвэл Эдийн засгийн байнгын хороо хуралдаанаа хийж асуудал оруулж ирье, Эдийн засгийн байнгын хороонд завсарлага өгч байна, тэгээд энэ асуудлыг өнөөдөр үдээс хойш гэхэд дуусгаад, үдээс хойш юмуу, маргаашийн чуулганаар яаралтай оруулж ирэх хэрэгтэй.

Саяын тогтоолын редакцийг сонслоо, өөр саналгүй байна.

Эдийн засгийн байнгын хороо хуралдаандаа орцгооё.

Хуралдаан 11 цаг 35 минутанд өндөрлөв.

Соронзон хальснаас хянаж буулгасан:

ХУРАЛДААНЫ НАРИЙН

БИЧГИЙН ДАРГА






Ч.АЛТАНЦЭЦЭГ








Д.ЦЭНДСҮРЭН 

